
KENNISGEWING: WATER TOEVOER IN RAILTON: 18 — 25 JANUARIE 2021

Ons vra onvoorwaardelik om verskoning vir die gebrekkige waterdiens wat die
afgelope week aan die gemeenskap van Railton gelewer is. Die gebreke in die diens
is deur 3 insidente veroorsaak. Die eerste insident was dat die primére waterpomp by
Railton Reservoir heeltemal onklaar geraak het. Hierdie pomp word nie in voorraad
gehou want dit moet eintlik herstel word. In hierdie geval die naweek het die
munisipaliteit die waterpomp vervang. Tans is dit nie moontlik om die ou pomp
gelyktydig met die nuwe een aan te sit nie en as gevolg daarvan kan die reservoir
net een pomp op ‘n slag gebruik.

Met die tweede insident het waterdruk so opgebou dat die primére waterpomplyn
wat Railton se waternetwerk bedien, gebars het. Daaris foto’s daarvan op ons sosiale
media geplaas om te wys hoe ‘n 6m stuk oopgebars het. Dit is feen Saterdagmiddag
17:00 herstel. Nadat die water weer aangeskakel is, het hierdie aansluiting ook
losgeskiet. Dit beteken dat dieselfde punt weer herstel moes word. Dit is teen 23:00
Saterdagaand weer reggestel.

Teen vanoggend, Sondag 24 Januarie 2021, staan die Railton Reservoir op net meer
as 3% na 5 uur van watertoevoer. Railton se waternetwerk werk op n gravitasie-stelsel.
Dit beteken dat die water na die hoogste punt gepomp word na die reservoir en dan
van daar af na huise vervoer word. Om dit so gou as moontlik te kan bewerkstellig,
het ons almal se samewerking nodig.

Dus het ek die instruksie gegee om die waternetwerk toe te maak sodat die reservoir
‘n punt kan bereik om genoeg water vir almal beskikbaar te maak. Dit sal ongeveer
12 tot 24 uur neem om ten minste 30% van die reservoir te vul om sodoende genoeg
waterdruk in die stelsel te kry. Watertrokke sal beskikbaar wees. Tans is daar 4
watertrokke wat sal patrolleer totdat ons vasgestelde waterpunte kan bevestig.

Ons vra elkeen se geduld en ondersteuning. Onderbrekings en pypbreke is
onvoorspelbaar en buite ons beheer.

Ons bied weereens ons opregte verskoning aan vir die ongerief van die onderbreking
in dienste.

